
KUALA LUMPUR - Cagamas 
Bhd  memperkenalkan Skim 
Saraan Bercagar Islamik (SSB-i), 
pembiayaan gadai janji berbalik 
Islam yang pertama di dunia un-
tuk pemilik kediaman warga 
emas.

SSB-i yang mematuhi prinsip 
syariah bertuju-
an untuk mem-
bantu warga 
emas mem-
biayai persara-
an mereka.

Presiden dan Ketua Pegawai 
Eksekutif Cagamas Bhd, Datuk 
Chung Chee Leong berkata, pe-
lancaran SSB-i membolehkan 
perbadanan gadai janji nasional 
itu meningkatkan tawaran gadai 
janji berbaliknya bagi menarik 
minat pasaran tempatan.

“SSB-i menawarkan alterna-
tif kepada pemilik kediaman 
warga emas memilih penyelesai-
an pembiayaan yang patuh sya-
riah.

“Skim ini menunjukkan ko-
mitmen berterusan kami untuk 
menyokong pembangunan ke-

wangan Islam,” katanya dalam 
satu kenyataan pada Khamis.

SSB-i merupakan kemudah-
an pembiayaan gadai janji ber-
balik Islam yang membolehkan 
warga emas berumur 55 tahun 
ke atas, memanfaatkan nilai ru-
mah mereka yang dibayar penuh 

dan me-
nukarnya ke-
pada pem-
bayaran tunai 
secara bulan-

an untuk menambah dana per-
saraan mereka sehingga umur 
120 tahun, tanpa mengorbankan 
status pemilikan rumah.

Skim ini di bawah konsep 
Syariah Komoditi Murabahah.

Pemohon yang berminat bo-
leh mengunjungi cawangan 
Kumpulan Wang Simpanan 
Pekerja (KWSP) yang ditetapkan 
dalam laman web SSB untuk 
pertanyaan kelayakan dan mem-
buat temu janji dengan Agensi 
Kaunseling dan Pengurusan 
Kredit (AKPK) bagi mendapatkan 
nasihat kewangan gadai janji 
berbalik. - Bernama

